
PERIODICO
E/IELLA COMUNITA

Bos as beckslt en Bersntol
pet de «Roata Region»

Va de 15 va merz ont finz as de 6 va oberel der gonze Trentin ist a “roata region”

jor ist verpai va benn as ber
hom gamiast vongen u’ za
plaim hoam ont za sechen
olla de boteing zua.
En summer de situazion ist a ker ver-
pessert, ober pet de kelt van binter
sai’ bider gaben horta zaitn ver
de spitelder.
Va de 15 va merz, ont almen
finz as de 6 van oberel, de
provinz va Trea't ist sperrt
ont men mu gea aus lai ver
za ged as de orbet, ver za
gea kan dokter oder ver za
kaven s éssn oder de madesimn.
De birtshaiser sai’ zua, de meing
gem za essn lai en de orbeter; ver
olla, men derflai kaven s éssn ont
trong s hoam; men derf neét éssn oder
trinken en de birtshaiser, nanket vour
de tir.
De kindergartn sai’ sperrt, de schualn
ont de universitetn gea’ envir, ober
olla online. De kirchen plaim offet.
Men mu mochen sport, ober lai
glaim en sai’ haus.
De omtn van gamoan plaim sperrt,
men mu lai telefoniarn: ver za kloffen
pet de gamoa’ va Palai mu men
u'riaven en numer 0461 550001, ver
de gamoa va Vlarotz en numer 0461

DAL 15 MARZO
E MINIMO FINO
AL 6 APRILE

IL TRENTINO

E INZONA ROSSA.
ECCO LE NUOVE
REGOLEE LE
ULTIME NOVITA.

en kultur@kib.it.

551104, ver de gamoa va Ga-

rait en numer 0461 549500.

S Bersntoler Kulturinstitut
plaipt aa sperrt: ver za vrong

eppes mu men uriaven en numer

0461 550073 oder schraim an e-mail

S geat envir s pelzn keing en Co-
vid-19: de lait as sa’ augongen vour
en 31/01/1941 meing telefoniarn

en 0461 519605 va um 8:00 finz um
12:30, oder men konn tscherln online
de zait za gea’ za mochen se pelzn. S
hot aa an dinst (as men mias zoln)
ver za trong de eltern lait kan dockter
za pélzn se: men mias telefoniarn en
0461 701101. De doin dinstn kearn
zua en projekt “#Plaib hoam, i kimm
1’ va de Tolgamoaschoft Hoa Valzegu’
ont Bersntol.

Der grupp va junga lait va Oachpeérg
hilft olla de lait as hom noat za
mochen aus de zait za gea’ za mochen
se pélzn: men mu’ telefoniarn en de
Alice Paoli (3772557604) ont en de
Jasmine Sevignani (3451663922).

De oltn lait ont ber as konn nét gea’
en de boteing za kaven kennen tele-
foniarn en numer 0461 519605 ver

za vrong za trong en hoam s éssnzaig
ont s séll as de noat hom.

Der projekt “#Plaib hoam, i kimm

i” va de Provinz va Trea't geat aa nou
envir. Ber as hot noat za kloffen pet
an psicolog mu w'riaven der vrai
numer 0461 495244 van ma'ta finz en
vraita va um zeichena en de vria finz
za mitto.

AS DE 18 VA MERZ OLLA DE GAMOA’N VA DE PROVINZ VA TREA'T

HOM SE TROFFEN VER ZA KLOFFEN VAN VERNAIERN ONT DIGITALISIARN

S digitalbecksl va de gamoan
van Bersntol geat envir

IL 18 MARZO IL CONSORZIO
DEI COMUNI HA ORGANIZZATO
UN WEBINAR PER PARLARE
DI INNOVAZIONE E DIGITALIZZAZIONE
DEI COMUNI, AL FINE DI OFFRIRE
DEI SERVIZI SEMPRE MIGLIORI

Al CITTADINI

SISTEMA PUBBLICO
oI IDENTITA DIGITALE

Mear as zboahundertvisk amministratorn,
techniker ont ustelltn van gamoa’n hom
toalganommen en webinar organisiart van
Consorzio van gamoan as de 18 va merz.
Sai’ aa gaben der Achille Spinelli, provinzal
asesor en birtschoft, suach ont orbet, der Pa-
ride Gianmoena, president van Consorzio va
de trentinischn gamoan, der Carlo Dellad-
dio, president va de Trentino Digitale, Kussai
Shahin, viarer va de Trentino Digitale ont de
Erika Miglietta, van Omt ver en digitalbécksl
va de presidenz van Ministernrot.

De zommorbet va de Provinz va Trea’t ont
der Consorzio va de gamoan van Trentin ver

en digitalbécksl hot w’pfonkt en oberel van
2020 ont der sai’ rif ist za laichtern de dinstn
ont za digitalisiarn de sélln as sai’ nou neét
online.

Ver za arivarn en doi rif s ist runt bichte de
zommorbet pet en Omt vern digitalbecksl

va de presidenz van Ministernrot: men bart
hom an oazegen digitalen ekosistem bou as
der stottkear konn laicht drinngea” ont bou
as er heart se sicher.

Trentino Digitale, a sistemberk va de Provinz
va Trea't, hilft olla de gamoan pet de digita-
lisasion.

De gamoan va Palai, va Vlarotz ont va Garait

ped

sai’ drinn en Consorzio van gamoan ont de
hom aa toalganommen en webinar.

En de munetn as kemmen de gamoan

van Bersntol barn aktivarn zboa digitaleta
dinstn: de prenotazion van de elektronischen
identitetkortn ont de prenotazion va de sal
va de gamoa. S zoln pet en PagoPa bart aa
sai” aktiv en beane zait.

Dora pet de zait biar barn hom olbe mear
dinstn as barn prauchen de digitalidentitet
Spid ont en zolvurm PagoPa oder as barn sai’
direkt asn telefonindl en de app IO.

CERCASI GUIDE PER | MUSEI

Men suacht
viarer ver de
pasuacher

ver de Bersntoler
Museen

S Bersntoler Kulturinstitut

hot arausgem an bando

ver za vinnen junga as beiln orbetn

abia viarer ver de pasuacher

en de Bersntoler Museen ver en jor 2021.

Men hot zait finz as de 9 va oberel
um 12:00 ver za gem o de vrog.

Men konn lesn der bando
as de sait van Bersntoler Kulturinstitut
(www.bersntol.it)

SPIL

Leig de puachstommen en sai’ rechte plotz

